Быў час, калі агню нідзе
на свеце не было ў людзей.

І цеплыня ім, і святло —
усе ад сонейка ішло.

Зімой пакутаваў народ:
навокал сцюжа, снег і лёд.

Мароз гуляў, як гаспадар.
Амаль не грэла сонца з хмар.

Нагараваўшыся зімой,
прыйшлі да думкі ўсе адной:

Ад сонца б іскрачку адну
прынесці ў нашу старану!

Тады б расклалі мы агонь
і грэліся каля яго.
Уладзімір Дубоўка. «Як сінячок да сонца лётаў».

